[bookmark: _GoBack]         Müvəssəl planlar və onların aparılma qaydaları
     Azərbaycan Respublikasında ərazi planlaşdırılması haqqında normativ hüquqi aktların müddəaları ölkənin bütün ərazisinin o cümlədən ərazi hissəsinin                 ( regionlar, inzibati ərazi vahidləri, şəhər və digər yaşayış məntəqələri ) planlaşdırılması həmin ərazilərdəki torpaqların tikinti və digər məqsədlər üçün istifadə olunmasının təmin edilməsini tənzimləyir. Ümumiyyətlə ərazi planlaşdırılması dövlət ehtiyacları və şəhərsalma məqsədləri baxımından həyata keçirilir. Ərazi planlaşdırılması şəhərsalmanın nizamlı və rəvan inkişafını, həmçinin torpaqların sosial baxımdan ədalətli istifadəsini təmin etməli, ictimaiyətin rifahına uyğun olmalı, insan üçün əlverişli və sağlam ətraf mühitin təşəkkül tapmasına, həyat üçün zəruri olan təbii əsasların qorunmasına və inkişaf etdirilməsinə xidmət etməlidir. Bütün ölkələrin, o cümlədən də Azərbaycan Respublikasının ərazi planlaşdırılmasında 1 nömrəli hədəfi yerin təkindən və torpaqdan qənaətlə və səmərəli istifadə etməkdir. Kənd təsərrüfatı, meşə və yaşayış məqsədləri üçün istifadə edilən və ya bu məqsədlər üçün yararlı olan ərazilər başqa məqsədlər üçün yalnız əsaslandırılmış qərarlar əsasında istifadə edilməlidir. Ərazi planlaşdırılması sənədləri hazırlanarkən  dövlətin, ictimaiyətin və fərdin maraqları ədalətli şəkildə uzlaşdırılmalıdır. Ərazi planlaşdırılması xeyli sayda sənədlərin hazırlanmasını tələb edir, lakin onlar ümumi şəkildə 3 formada tərtib edilir:
1. Ümumi ərazi planlaşdırılması. Bunlara ümumi planlar deyilir.
2. Ərazidən istifadənin planlaşdırılması. Bunlar isə adətən yaşayış məntəqələrinin və onların ayrı-ayrı hissələrinin baş planları şəklində hazırlanır.
Ərazi planlaşdırılması sənədləri konkret ərazinin bütün istifadə və təyinat reqlamentinə təcəssüm etdirən planlaşdırma sənədləri şəklində hazırlanır. Bir qayda olaraq müvəssəl planlar adlandırılır. 
   Ümumi ərazi planlaşdırılmasının məqsədi bir qayda olaraq aşağıdakılardan ibarətdir:
1. Ölkə ərazisində və ərazi hissəsində tarazlaşdırılmış, sosial, iqtisadi, ekoloji və mədəni şəraitin yaradılması və inkişafı.
2. İnsan üçün əlverişli, sağlam və təhlükəsiz yaşayış iş və istirahət mühitinin yaradılması üçün ümumi tələblərin müəyyənləşdirilməsi.
3. Ölkə ərazisinin ayrı-ayrı zona və hissələrinin səciyyəvi xüsusiyyətlərinin (tarixi, mədəni, ekoloji və s.) qorunub saxlanılması.

4. Ölkə ərazisində və yaşayış məntəqələrində müvafiq istehsal və sosial təyinatlı infrastrukturunun və mühəndis qurğularının yaradılması və inkişafı onların hamı üçün müvəssəl olmasının təmin edilməsi.
      5.Tarixi və təbii landşaftın qorunmasıvə inkişaf etdirilməsi.
    Digər 2 ərazi planlaşdırılması sənədlərində, yəni ərazidən istifadənin və müvəssəl ərazi planlaşdırılmasının məqsədləri isə aşağıdakıları əhatə edir:
1. Ərazilərdən və ya ərazi hissəsindən ətraf mühitin mühafizəsi və ekoloji təhlükəsizlik tələbləri nəzərə alınmaqla istifadə olunması.
2. Mədəni irs obyektlərinin qorunması, milli memarlıq ənənələrindən landşaft və məkan görünüşündən səmərəli istifadə ilə bağlı tələblərin təmin olunması.
3. Fauna və floranın mühafizəsi suya, torpağa, havaya, iqlimə eləcə də əhaliyə və mədəni irs obyektlərinə təsiri ilə bağlı maraqların təmin olunması.
4. Kənd və meşə təsərrüfatı, enerji və su təchizatı, tullantıların atılması, rabitə və telekomunikasiya və s. sahələrdən iqtisadi maraqların təmin edilməsi.
5. İnsanların (sərnişinlərin) və yüklərin (əmtəələrin) daşımması. O cümlədən insanların hərəkət çevikliyi iıə bağlı tələblərin təmin olunması.
6. Təbiət hadisələrimdən mühafizə ilə bağlı tələblərin təmin olunması.
7. Müdafiə və mülki müdafiə ilə bağlı tələblərin təmin olunması.
    Ümumi planlar  bir qayda olaraq müvafiq monitorinq, araşdırma və hətta tədqiqat aparmaqla ərazinin ümumi, sosial, iqtisadi inkişaf parametrlərini daha uzun müddət üçün müəyyənləşdirir. Bu planlar əsasında həmin zona və yaşayış məntəqəsində olan inzibati ərazi vahidlərinin konkret parametrlərini təhlil etməklə baş planlar hazırlanır. Baş planlar əsas etibarı ilə 15-20 il müddətinə proqnozları və konkret inkişaf istiqamətlərinin konseptual əsaslarını müəyyənləşdirir. Baş planların istinad mənbəyi kimi ümumi planlardan istifadə olunur. Baş və ümumi planlar daha çox ümumi xarakterli problem və vəzifələri əhatə etdiyindən daha lokal məhdud ərazilərdə nəyin necə inkişaf  edəcəyinə renqlamentləşdirmək məqsədi ilə qeyd edilən planların çəçivəsində müvəssəl planlar hazırlanır. Ərazi planlaşdırma sənədləri təsdiq olunduqdan sonra məcburi hüquqi qüvvəyə malik olur. Ərazi planlaşdırma sənədləri ictimaiyət , əhali üçün açıq olur. Ərazi planlaşdırma sənədlərinin saxlayıcıları ( icra hakimiyyəti orqanları, bələdiyyələr ) ayrı-ayrı hüquqi və fiziki şəxslərin sorğusu əsasında onları maraqlandıran məsələlər barədə şifahi və ya yazılı məlumat verməyə, habelə konkret sənədlərin sürətini təqdim etməyə borcludur. Belə tələblər şəhərsalma fəaliyyətinin idarə olunması ilə bağlı informasiya sisteminin yazılı və ya elektron məlumatlarına da 

aid edilir.  
     Ümumi planlar zonanın, regionun yalnız məskunlaşma ərazilərini deyil, bütün ərazisini əhatə etdiyindən və onların funksional təyinatının əsaslandırılaraq perspektiv inkişaf  istiqamətlərini müəyyənləşdirdiyindən adətən onlara konkret icra müddəti qoyulmur. Belə planlar baş plan və müvəssəl planlarda aşkar edilən və ya meydana çıxan yeniliklər əsasında korrektə və düzəlişlərə məruz qalır. Beləliklə, ümumi planların işlənməsi ərazi planlaşdırılmasının ümumi və ilkin bazisi kimi mühüm əhəmiyyət kəsb edir. Ərazi planlaşdırılamasının qeyd etdiyimiz müddətə yəni 15-20 il müddətinə mahiyyətini təcəssüm etdirən sənəd kimi hazırlanan baş planlar şəhərlər və digər yaşayış məntəqələri üçün hazırlanır. Bu planda ümumi planın müəyyən etdiyi ərazilər konkret olaraq hər hansı bir şəhərin və ya yaşayış məntəqəsinin təhkimçilinə (istifadəsinə) verilmiş ərazinin təyinat və istiqamətləri habelə əhalinin məşğulluğu sağlam və təhlükəsiz şəraitdə yaşaması, işləməsi və istirahəti üçün obyekt və ərazilərin  təsnifatı müəyyənləşdirilir. Baş planda aşağıdakılar əks etdirilə bilər:
1. Tikinti məqsədləri üçün ərazilərin tikinitinin növündən və miqyasından asılı olaraq zonallaşdırılması və konkretləşdirilməsi
2. Əhalinin mal və xidmətlərlə təmin edilməsi məqsədi ilə müvafiq obyekt və müəssisələr, habelə idman və mədəni təyinatlı infrastrukturunun zonalarının və yerlərin müəyyənləşdirilməsi
3. Parklar  və başqa yaşıllıq əraziləri, çimərlik və qəbirstanlıq təyinatlı ərazilərin dəqiqləşdirilməsi
4. Baş plan işlənilən ərazinin yol, küçə və nəqliyyat infrastrukturu üçün ərazinin müəyyənləşdirilməsi.
5. Mühəndis kommunikasiya, habelə tullantı üçün ərazilərin nişanlanması, nəzərə alınması.
6. İstifadəsi məhdudlaşdırılan, abadlaşdırılması və təmizlənməsi nəzərdə tutulan ərazilərin müəyyənləşdirilməsi.
7. Sututarların, limanların və su təsərrüfatı üçün nəzərdə tutulan ərazilərin, habelə ərazilərin sel, su təhlükəsindən qorunması üçün nəzərdə tutulan mühəndis qurğuların yerləşdiyi ərazilərin müəyyənləşdirilməsi
8. Kənd təsərrüfatı təyinatlı torpaqların müəyyənləşdirilməsi
9. Meşələrin müəyyənləşdirilməsi

